КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикалöн дінмуса да межмуниципальнöй тöдчанлуна öтув вöдитчан автомашина туйяс вылын парковкаяс (парковочнöй местаяс) лöсьöдан да наöн вöдитчан, сы лыдын мынтысьöмöн, пöрадок 
Коми Республикаса Веськöдлан котыр шуис:

1. Вынсьöдны Коми Республикалöн дінмуса либö межмуниципальнöй тöдчанлуна öтув вöдитчан автомашина туйяс вылын парковкаяс (парковочнöй местаяс) лöсьöдан да наöн вöдитчан пöрадок, сы лыдын мынтысьöмöн, содтöдын индöм серти (водзö – Пöрадок).
2. Урчитны, мый Пöрадоклöн положениеясыс, кутшöмъяс йитчöны парковкаясöн (парковочнöй местаясöн) мынтысьöмöн вöдитчöмкöд, вынаöсь 2016 вося тöвшöр тöлысь 1 лунсянь.

3. Тайö шуöмыс вынсялö сійöс официальнöя йöзöдан лунсянь 10 лун кольöм бöрын.

Коми Республикаса Юралысь                                                            В. Гайзер

Сыктывкар 

2013 вося ода-кора тöлысь 15 лун

150 № 

ВЫНСЬÖДÖМА

Коми Республикаса Веськöдлан котырлöн

2013 во ода-кора тöлысь 15 лунся 150 №-а шуöмöн

(содтöд)
Коми Республикалöн дінмуса либö межмуниципальнöй тöдчанлуна öтувъя вöдитчан автомашина туйяс вылын парковкаяс (парковочнöй местаяс) лöсьöдан да наöн вöдитчан, сы лыдын мынтысьöмöн, 
ПÖРАДОК
1. Тайö Пöрадокыс урчитö Коми Республикалöн дінмуса либö межмуниципальнöй тöдчанлуна öтув вöдитчан автомашина туйяс вылын парковкаяс (парковочнöй местаяс) лöсьöдан да наöн вöдитчан пöрадок, сы лыдын мынтысьöмöн (водзö лöсялöмöн – парковка, автомашина туйяс).
2. Тайö Пöрадок збыльмöдöм могысь вöдитчыны татшöм понятиеясöн: 
1) пропускнöй пункт – дон босьтан пунктын стрöйба, кыті мунöны парковкаöн вöдитчысьяс мынтысьöмöн (водзö сідзжö мынтысьöмöн парковка);

2) мынтысян пункт – мынтысьöмöн парковкалöн элемент, кыті мунöны парковкаöн вöдитчысьяс мынтысьöмöн да мый артмö пропускнöй пунктысь да кытчö пырöны службаяс иналöм вылö сооруженияс, инженернöй оборудование да мынтысьöмöн парковкаöн вöдитчöмысь дон босьтан техническöй средствояс.

3. Парковкаяс лöсьöдöм да могмöдöм кузя мероприятиеяс збыльмöдö Коми Республикаса туй агентство туй вывті ветлан безопасносьт да автомашина туйяслысь пропускнöй верманлун бурмöдöм могысь.

4. Парковкаяссö, сы лыдын мынтысьöмöн, лöсьöдöны олан пунктъяс мудоръясын автомашина туйяс стрöитöм, выльмöдöм вылö проектнöй документация серти, мый вынсьöдöма Россия Федерацияса кар стрöитан кодексöн.

5. Парковкаяссö колö сувтöдны сідзи, медым эз вöвны мытшöдъяс туйяс вылын, медым эз омöльтчы туй вывті ветлан безопасносьт, медым эз сулав паныд Россия Федерацияса туй вывті ветлан правилöяслöн корöмъяслы, кутшöмъяс йитчöны транспорт средствояс сувтöмкöд да сулалöмкöд.

6. Мынтысьöмöн парковкаяс лöсьöдöм да наöн вöдитчöм да татшöм вöдитчöмсö дугöдöм йылысь решение примитö  Коми Республикаса туй агентство.

7. Мынтысьöмöн парковка лöсьöдöм да сыöн вöдитчöм йылысь решениесö сійöс примитан лунсянь 30 лунöн йöзöдöны «Öтуввез» юöр да телекоммуникационнöй везйын Коми Республикаса туй агентстволöн официальнöй сайтын.

8. Мынтысьöмöн парковка лöсьöдöм да сыöн вöдитчöм йылысь решениесö примитöны сöмын сэтшöм условие дырйи, кор олан пункт мудорын, кöні артыштöны сувтöдны мынтысьöмöн парковка, автомашина туй вылын эм тöранлун серти сэтшöм жö мынтысьтöг парковка.

9. Мынтысьöмöн парковка лöсьöдöм да сыöн вöдитчöм йылысь решениеын индöны:

1) автомашина туй ним, кöні сувтöдöма парковка; 

2) автомашина туй вылын парковкалöн места;

3) парковкалöн техническöй характеристикаяс: 

4) парковкалöн тöранлун (машина сувтöдан места);

5) организациялöн ним, кодöс уполномочитöма видзны да могмöдны парковкасö, а сідзжö видзöдны парковкаöн вöдитчöм бöрся тайö Пöрадок серти;

6) парковкаöн вöдитчöмысь дон.

10. Парковкаяссö, сы лыдын мынтысьöмöн лöсьöдöны сэки, кор стрöитöны, выльмöдöны автомашина туйяс, Коми Республикаса туй агентствоöн канму заказ индöмöн, медым стрöитны, выльмöдны автомашина туй оланпастэчаслöн корöмъяс серти.

Парковкаяссö, сы лыдын мынтысьöмöн, видзö да могмöдö, а сідзжö тайӧ Пӧрадок серти мынтысьöмöн парковкаöн вöдитчöм бöрся видзöдö да босьтӧ сьӧмсӧ Коми Республикаса канму учреждение, кодлöн могъясö да уджмогъясö пыртöма тайö пунктын индöм уджсö (водзö – оператор). 

11. Парковкаяс вылын сулалöмыс, парковкаяс вылö транспорт средствояслöн пырöмыс да сэтысь транспорт средствояслöн мунöмыс збыльмöдсьö Россия Федерацияса туй вывті ветлан правилöяс серти, автомашина туй вылын туй вывті ветлöм котыртан техническöй средствояслöн дислокация серти.

Парковка вылö транспорт средствояссö сувтöдöны пасйöм визьяс серти.

12. Парковка вылö сувтöдан местаясö оператор оборудуйтö юöртан табло, кытчö гижöма татшöм юöр:

1) парковкалöн схема;
2) операторлöн тырвыйö официальнöй ним, инпас (меститчанін) да канмусянь пасйöм йылысь юöр; 

3) парковкаöн вöдитчан правилöяс; 

4) олан пункт мудоръясын, кöні меститчö парковка, Туй вывті ветлан безопасносьт канму инспекцияса юкöдувъяслöн инпас да телефон номер;

5) ньöбасьысьяслысь инöд дорйöм кузя юкöдувлöн инпас да телефон номер;

6) Коми Республикаса туй агентстволöн инпас да телефон номер;

7) сійö олан пункт мудоръясын матысса парковкаяслöн меститчанінъяс;

8) сёрнитчöмлöн условиеяс да услугаясысь мынтысян пöрадок (мынтысьöмöн парковкаяс серти), сы лыдын: 
парковкаöн мынтысьöмöн вöдитчöмысь дон; 

парковкаöн вöдитчöмысь мынтысян пöрадок, ногъяс (формаяс) да мынтысян система;
сійö олан пункт мудоръясын мынтысьтöг сэтшöмсяма парковкаяслöн эмлун;
вöдитчысьяслöн лыддьöг, кодъяслöн эм инöд вöдитчыны мынтысьöмöн парковкаöн мынтысьтöг.

13. Парковкаяс вылын:

1) оз позь:

кольны транспорт средствосö мынтысьöмöн парковка вылын парковкаöн вöдитчöмысь услугаяссö мынтытöг;

вöчны мытшöдъяс мынтысьöмöн парковкаясын мынтысян пунктъяслöн колана уджлы;

омöльтны парковкалысь оборудование, сы лыдын мынтысян пунктъяслысь;

2) колö кутчысьны корöмъясö олысьяслысь санитарно-эпидемиологическöй колана серпас могмöдöмын, миянöс кытшалысь гöгöртас видзöмын, пöжарысь видзчысянлунын да мукöд корöмъясö, мый артыштöма Россия Федерацияса оланпастэчасöн.
14. Мынтысьöмöн партковкаöн вöдитчöны мынтысьöмöн парковкаöн вöдитчысь да оператор костын сёрнитчöм вылö подуласьöмöн.
15. Автомашина туйяс вылын меститчöм парковкаясöн мынтысьöмöн вöдитчöмысь донсö урчитö Коми Республикаса туй агентство автомашина туйяс вылын меститчöм парковкаясöн (парковочнöй местаясöн) мынтысьöмöн вöдитчöмысь дон арталан методика да медыджыд дон серти, мый вынсьöдöма Коми Республикаса Веськöдлан котырöн.

16. Мынтысьöмöн парковкаöн вöдитчыны мынтысьтöг инöдыс сетсьö Россия Федерацияса оланпастэчасöн артыштöм случайяс дырйи.

Вуджöдіс Кузнецова Н.А, 5 613 пас

